
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
●● নন্দনে নরক
eeeASAeSeSAS A SAS SSAS
পাঠাইয়াছিল ; ছাতা লইয়া ফিরিয়া গিয়া দেখি, মন্দিরের প্রাঙ্গণে দাড়াইয়া কর্ণেলিয়া তাহার মুনের মানুষের সঙ্গে গল্প করিতেছেন।”
জেমসেটুজি বলিলেন, "কাহারও সঙ্গে গল্প করিলেই সে বুঝি মনের মানুষ হইয়া গেল ?”
বেজানজি একটু চটিয়া বলিল, “চোখে চোখে প্রেম, নয়ন কোণে ইসার, ঢুলু ঢুলু ভাব, আড় চক্ষে চাহনি, আর যাইতে যাইতে মিনিটে দশবার ফিরিয়া দেখা—এ যদি প্রেম না হয়, তাহা হইলে আমাকে ;স্বীকার করিতে হইবে, বুড় বয়সে আপনি যৌবনের সব কথা ভুলিয়া
গিয়াছেন।”
জেমসেটুজি জিজ্ঞাসা করিলেন, "ছোকরা দেখিতে কেমন, বয়স
কত ?”
ৰেজানজি বলিল, “বড় সুপুরুষ, বয়স ২৩|২৪এর অধিক নয় ; বেশ হৃষ্টপুষ্ট ও সবল দেহ, তবে বোধ হয় সে গরিব লোক।”
জেমসেটুজি জিজ্ঞাসা করিলেন, “দ্বিতীয়বার কোথায় সাক্ষাৎ ?” বেজানজি বলিল, “একদিন কর্ণেলিয়া তাহার কোন বন্ধুর গৃহে যাইতেছিলেন, আমি তাহার সঙ্গে ছিলাম ; রাস্তার একটা মোড়ে আসিয়া পকেট হইতে তিনি এক খানা পত্র বাহির করিয়া আমাকে তাহা ডাকঘরে দিয়া আসিতে বলিলেন ; আমি র্তাহাকে জিজ্ঞাসা করিলাম ‘ডাকঘর হইতে ফিরিয়া আপনার সঙ্গে কোথায় দেখা করিব ? তিনি বলিলেন, “আমি ঐ গাছতলায় অপেক্ষা করিতেছি, তুমি যাও।”
জেমসেটুজি জিজ্ঞাসা করিলেন, “তুমি আড়ালে গিয়া চিঠি খানি খুলিয়া পড়িলে ?”

		 এই পাতা শেষ সম্পাদিত হয়েছে ০৮:৫১টার সময়, ১ আগস্ট ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

